
Annotatsiya:  

Maqolada “Kolorado qoʻngʻizi” hayot kechirishi va unga qarshi kurash choralari 

haqida malumot berilgan.  

Abstract:  

The article describes the lifestyle of the "Colorado beetle" and measures to combat 

it. 

Kirish 

Keyingi yillarda O‘zbekiston Respublikasida kartoshka yetishtirish texnologiyasiga 

ham katta e’tibor qaratilmoqda. Statistik malumotlarga qaraganda Samarqand 

Respublikamiz viloyatlari ichida eng kop kartoshka yetkazib beradi, bu esa umumiy 

kartoshkaning 18,5 foizi degani. Kartoshka yetishtirishda uni parvarishlash bilan 

birga turli kasallik qo’zg’atuvchilar, zararkunanda va begona o’tlardan himoya 

qilishga e’tibor bermasdan yuqori hosildorlikka erishib bo’lmaydi. Kartoshka 

zararkunandalari ichida kolorado qo’ng’izi ko’plab zarar keltirmoqda.  Kalarado 

qoʻngʻizi Leptinotarsa decemlineata qoʻngʻizlar – Coleoptera turkumiga barg 

kemiruvchilar Chrysomelidae oilsiga mansub. Oligofag hashorot boʻlib koʻproq 

kartoshkaga zarar yetkazadi. 

 

Adabiyotlar tahlili va metodologiya. Kolorado qoʻngʻizi oligofag hasharot boʻlib 

Ituzumdoshlar oilasiga mansub oʻsimliklarga va shulardan koʻproq kartoshkaga 

zarar yetkazadi. Kartoshka boʻlmagan vaqtda baqalajon, pomidor kabi oʻsimliklarga 

zarar yetkazadi. Kolorado  qoʻngʻizi va lichinkasi barg plastinkalarini kemirib zarar 

yetkazadi. Kolorado qoʻngʻizi imago holatida qishlovga ketadi. 

Bu qoʻngʻizning uzunligi 9 dan 12 mm gacha, eni 6-7 mm, tanasi kalta choʻziqroq, 

qattiq boʻrtib chiqqan, yaltiroq, qizgʻish, sariq qattiq qanotli boʻlib har birida 

beshtadan qora chizigʻi bor.  

Lichinkasi tanasining rangi birinchi va ikkinchi yoshda qora qoʻngʻir, uchinchi 

yoshdan boshlab lichinka och-toʻq sariq rangli boʻladi. Oʻzining rangi va xoʻraligi 

bilan u boshqa mahalliy bargxoʻrlardan oson farqlanadi. Kolorado qoʻngʻizi ham 

uning lichinkalari, ham ituzumdoshlarning barglari bilan oziqlanadi: kartoshka, 

pomidor, baqlajon, kamdan-kam tamaki oʻsimligiga qishlab chiqqan urgʻochilar 

bahordan kuzgacha barglarning pastki qismiga och toʻq sariq rangli tuxumlar 

qoʻyishadi. Urgʻochi bir kun ichida 5 tadan 80 tagacha tuxum qoʻyadi. Jami u 1000 

tagacha tuxum qoʻyishi mumkin, lekin oʻrtacha maxsuldorligi ancha kam 350 ta, 

xozirgina chiqqan yosh qoʻngʻizlar boshida och-toʻq sariq rangi bilan farqlanadi va 

yumshoq qobiqqa ega boʻladi. Lekin bir necha soat oʻtgandan keyin ularning rangi  

toʻqlashadi va pushti tusli jigarrang boʻlib, tez orada odatdagi tusga kiradi. Yetilgan 

qoʻngʻizlarning yashash muddati oʻzgarib turadi, oʻrtacha bir yilni tashkil etadi. 

Lekin bu qoʻngʻizlarning ba’zilari 2 yoki 3 yil ham yashashi mumkin. 

Oʻzbekistonning tekislik qismlarida tuxum qoʻyishi aprel oyining oʻrtalariga togʻ 

oldi qismlarida esa aprel oyining oxiri va may oyining boshlariga toʻgʻri keladi. 

Qoʻngʻizlar koʻplab tuxum qoʻyadigan davr ular birinchi tuxum qoʻygan vaqtdan bir 

ikki hafta oʻtib boshlanadi va ikki-uch hafta davom etadi. Urgʻochi qoʻngʻizlar 

tuxumlarni bargning ostki qismiga toʻp-toʻp qilib, 30-40 ba’zan 100 donagacha 

qoʻyadi. Ular qoʻygan tuxum oʻrta hisobda 500-1800 tagacha yetadi. 

Kolorado qoʻngʻizining yil davomida bir necha avlod berishi avlodlar sonining 

aynan shu joydagi tashqi muhit ta’siri ostida oʻzgarishi va rivoji iqlim sharoitlarining 

qulay yoki noqulay boʻlishiga qarab tezlashishi yoki sekinlashishi bilan boshqa 

hasharotlardan ajralib turadi. Tuxumlar ob-havo sharoitiga qarab 4-10 kun davomida 

qoramtir kul rang, mayda tukchalar bilan qoplangan birinchi yoshdan qurtlari 

chiqadi.  

Qurtlarning tuxumdan chiqqanidan gʻumbukka aylangunicha oʻtgan rivojlanish 

davri 16-28 kunni tashkil qiladi. Bu davrda ular past tashlaydi. Qurtlar gʻumbakka 

aylanishidan oldin oziqlanmay qoʻyadi. Gʻumbakka aylanish uchun tuproqning 5 

smdan 20 smgacha boʻlgan qatlamiga tushadi. Gʻumbaklik davri 8-20 kun davom 

etadi. 

Tekislik qismlarda Kolorado qoʻngʻizi 6-7 oy davomida rivojlanadi. Kolorado 

qoʻngʻizining rivojlanish davri aprel oyining oʻrtalarida sentyabr oyining oxirigacha 

(160-180 kun) davom etadi.  

Kolorado qoʻngʻizini bir avlod tuxumdan qoʻngʻizgacha rivojlanishi iqlim 

sharoitlariga koʻra 28-46 kunni tashkil qiladi. Yil davomida uch-toʻrt avlod berib 

rivojlanadi. Kolorado qoʻngʻizini (bir avlod) muhim ekologik xususiyatlaridan biri 

unda xilma-xil tinchlik (diapauza) xolatining borligidir. Adabiyotlardan ma’lum 

boʻlishicha Kolorado qoʻngʻizida 4 xil fiziologik tinchlik xolati bor: qishki tinchlik 

xolati (zimnyaya diapauza), yozgi tinchlik xolati (letnaya diapauza), takroriy 

tinchlik xolati (povtornaya diapauza) va koʻp yillik tinchlik xolati. Bu xolat 7-8 

yilgacha davom etishi mumkin. 

Yuqorida keltirilgan barcha ma’lumotlar Kolorado qoʻngʻizining Oʻzbekiston 

sharoitida juda xavfli qishloq xoʻjaligi zararkunandasi va shuning uchun uning 

respublikamiz dalalariga zarar yetkazishiga yoʻl qoʻymaslik, samarali kurash 

choralarini qoʻllash kerakligini koʻrsatib turibdi.  

Kolorado qoʻngʻizi kartoshkaning 30 foiz barglariga zarar yetkazgan boʻlsa, tuganak 

hosili 2-3 baravarga tushib ketadi. Barglarning butunlay yeb tugatilishi tuganak 

hosilining 9-10 barobarga yoki butanlay hosil yoʻqolishiga olib keladi.  

Olimlar Kolorado qoʻngʻiziga qarshi Amerika yirtqichlarini koʻp miqdorda 

koʻpaytirishni oʻrgandilar. Minglab yirtqich kanalarni chiqarishdi: perilyus va 

podizuslari, nafaqat kartoshka dalalariga balki qoʻngʻiz va ratsioniga kiritgan 

baqlajon va pomidor dalalariga ham chiqaradi. Oʻtgan asrning 60 yillari oxirida 

Amerikaliklarning oʻzlari ham bu qoʻngʻizlardan qiynalishdi. Bu paytgacha ular 

pestitsidlar yordamida ulardan muvaffaqiyatli himoyalanishar edi. Lekin bu yerda 

ham kimyoviy kurash kam samara bera boshladi. Shunday payt keldiki AQShda 

ruxsat berilgan kartoshkaga qoʻllaniladigan pestitsidlarning birortasi qoʻngʻizni 

tugatish darajasida ta’sir etmay qoʻydi. Ularning har biriga qoʻngʻiz koʻnikib 

boʻlgan edi. Endi uning samarali entomofaglarini topish kerak. 

Bu vaqtga kelib shu narsa ma’lum boʻldiki, Kolorado qoʻngʻizining barcha tabiiy 

dushmanlari (yevropalik olimlar va keyin amerikalik olimlar ham koʻp yil tadqiqot 

qilishgan) oʻta zaxarli turlardir. Ular uchun Kolorado qoʻngʻizi – ekzotik taomlardan 

biridir xolos. Masalan rossiyaliklar uchun xuddi avokado yoki papayya kabi.  

Urgʻochi hasharot oʻz tuxumlarini nafaqat oʻzi oziqlanadigan balki boshqa begona 

oʻtlar barglari orqa tomonlariga ham toʻp-toʻp qilib qoʻyadi. Har bir toʻpda oʻrtacha 

20-25 tagacha tuxum sanalgan (aprel oyi). Tuxumlardan 5-10 kun ichida ya’ni aprel 

oyining 2 oʻn kunliklarida lichinkalar paydo boʻla boshlaydi. Bu davrda har bir 

oʻsimlikda oʻrtacha 10-12 tagacha lichinkalar borligi kuzatilgan.  

Dastlab ular toʻp-toʻp boʻlib zarar keltiradi. Lichinkalar 18-21 kun davomida 

rivojlanib zarar yetkazadi. Keyin ular tuproqning 5-8 sm qatlamida gʻumbakka 

aylanadi. Gʻumbaklardan esa 5-15 kunda yetuk hasharot chiqadi. May oyining 

ikkinchi oʻn kunligida yuqoridagi koʻrsatkichlar ancha koʻtariladi. Bu paytda 

qoʻngʻizlar soni 12-15 tagacha koʻpayganligi aniqlangan. Iyun oyining oxirida 

ertangi kartoshkalar yigʻishtirib olinishi Kolorado qo’ng’izini rivojlanishiga salbiy 

ta’sir koʻrsatishi yaqqol koʻrinib turadi.  

Kolorado qoʻngʻizi mamlakatimizda ichki karantin hasharoti boʻlganligi sababli 

unga qarshi kurashda alohida etibor beriladi. Agar siz tomorqangizda kartoshka 

ekgan boʻlsangiz qoʻngʻiz lichinkalarini qoʻlda terib chiqsangiz boʻladi. Agrotexnik 

qarshi kurash choralari yerga yuqori darajada ishlov berish hamda orgono mineral 

oʻgʻitlar bilan ishlov berish tavsiya etiladi. Biologik qarshi kurashda kolorado 

qoʻngʻizining 50 dan ortiq kushandalari bor. Bu kushandalar ichida hammaxoʻr 

oltinkoʻzlar, xonqizi, qandalalar, chumoli va oʻrgimchakkanalar muhim oʻrin tutadi.   

Kimyoviy qarshi kurashda biz peraparatlardan foydalanamiz. Bulardan oʻsimlikning 

usuv davrida RAINBONIL 20 sus.k. gegtariga 0.03-0.04 litr sarf me’yorida 

qollaniladi. GUNSYAO-SUPER esa gegtariga 0.05-0.1 litr sarf me’yorida 

oʻsimlikning osuv davrida qollaniladi .  



 
 
Proceedings of International Conference on Scientific Research in Natural and Social Sciences 
Hosted online from Toronto, Canada. 
Date: 5th April, 2024 
ISSN: 2835-5326                                                                                Website: econferenceseries.com  

215 | P a g e  
 
 

Xulosa 

Kalarado qongizi yuqorida aytganimizdek kartoshkaga koʻp zarar yetkazar ekan. 

Shuning uchun kartoshkani ekayotganimizda agrotexnikasiga hamda pestitsidlar 

bilan ishlaganimizda ham e’tiborli boʻlishimiz kerak boʻladi chunki kolorado 

qoʻngʻizi kimyoviy peraparatlarga nisbatan tez adabtatsiya hosil qiladi. 

